
Cofnod Cyfarfod Bwrdd S4C                 Cyfarfod Rhif 433 

11 Rhagfyr, 2019 -  S4C, Caerdydd 

 

Presennol:   

Aelodau Anweithredol  

y Bwrdd: 

  

 Hugh Hesketh Evans (Cadeirydd) 

 Owen Derbyshire (Aelod o’r Bwrdd) 

 Rhodri Williams (Aelod o’r Bwrdd) 

 Siân Lewis (Aelod o’r Bwrdd) 

 Anita George (Aelod o’r Bwrdd) 

Aelodau Gweithredol  

y Bwrdd Unedol 

Cysgodol: 

  

 Owen Evans (Prif Weithredwr) 

 Elin Morris (Prif Swyddog Gweithredol) 

 Amanda Rees (Cyfarwyddwr Cynnwys) 

Hefyd yn bresennol: 

Staff S4C: 

  

 Gwyn Williams (Cyfarwyddwr Cyfathrebu) 

 Owain Lloyd (Ysgrifennydd y Bwrdd) 

 Eilir Jones  (Pennaeth Dadansoddi) – eitemau 7 & 8 

 Bethan C. Williams (Cynorthwyydd Ysgrifennydd y Bwrdd) 

   

 

 

   

 MATERION SEFYDLOG:  

1. 

 

Croeso a Datganiadau Diddordeb 

 

Croesawodd y Cadeirydd bawb i gyfarfod Bwrdd Unedol S4C yng Nghaerdydd. 

Diolchodd i bawb am gytuno i gyfarfod yn hwyrach yn y dydd. 

 

 

 

 

Gofynnodd y Cadeirydd i unrhyw aelodau oedd â diddordeb ym musnes y 

cyfarfod iddynt ddatgan eu diddordeb.  Cafwyd datganiad gan SL mewn 

perthynas â thrafodaethau’r Urdd. Ni chafwyd unrhyw ddatganiadau pellach. 

 

Gweler y Gofrestr Diddordebau yn adran Bwrdd yr Awdurdod ar wefan S4C ar 
gyfer datganiadau cyffredinol. 
 
 

 

2. 

 

Cofnodion Cyfarfod Bwrdd rhif 432 a gynhaliwyd ar 28 o Dachwedd, 

2019 

 

 

 

 

Cyflwynwyd cofnodion cyfarfod Bwrdd rhif 432 a gynhaliwyd ar y 28ain o 

Dachwedd, 2019. 

 

 

 Cymeradwywyd y cofnodion. 

 

 

 

3. Materion yn codi o gofnodion Cyfarfod 432  

 Ni thrafodwyd unrhyw faterion pellach. 

4. 

 

Cofrestr Penderfyniadau a Phwyntiau Gweithredu  

 

 

 Cyflwynwyd y Gofrestr Penderfyniadau a Phwyntiau Gweithredu er 

gwybodaeth.     

 

 

 Adroddodd OL fod y gofrestr wedi’i diweddaru.  Nodwyd y bydd amryw o 

bapurau yn cael eu cyflwyno ym mis Ionawr, gan gynnwys adroddiad ar ail-

frandio S4C a phapur yn tynnu'r cynlluniau adnoddau dynol at ei gilydd. 

 

 

 

 Holwyd pryd byddai amserlen cyflwyno Clic dros blatfformau yn cael eu rhannu 

gyda’r Bwrdd. Nododd OE y dylai fod yn dod i’r Bwrdd ym mis Ionawr. 

 

 

 

 

5. Adroddiad y Cadeirydd   

 Cyflwynodd y Cadeirydd ei adroddiad gan gynnwys y materion canlynol.  

 Noson Gwylwyr Llanrwst 

 

Nodwyd bod Noson Gwylwyr Llanrwst wedi bod yn llwyddiannus, gyda nifer o 

bobl yn agored eu barn.  

 

[Crynodeb: Roedd diffyg ymwybyddiaeth o S4C Clic a’r diffyg band eang 

mewn ardaloedd gwledig yn broblem. Roedd angen meddwl am ddulliau 

newydd o gysylltu â’r gynulleidfa a’r rhai nad ydynt yn gwylio.] 

 

 

 Penderfynwyd trefnu Noson Gwylwyr ym mis Chwefror/Mawrth. 

 

 

 Adroddodd SL bod cynllun marchnata gan yr Urdd oedd yn mynd yn nôl i 

ffordd fwy traddodiadol o ymgysylltu gyda phlant a phobol ifanc, gyda 

swyddogion yn ymweld ag ysgolion a chynnal ‘roadshows’.   

 

[Crynodeb: Cytunwyd y dylai swyddogion S4C gwrdd â’r Urdd er mwyn dysgu 

mwy am eu cynllun marchnata i ysgolion.] 

 

 

 Cyfarfod ar gyfer cyrff hyd fraich Adran dros Ddiwylliant, y Cyfryngau 

a Chwaraeon 

 

 

 Ar 4 Rhagfyr mynychodd OL cyfarfod ar gyfer Cadeiryddion a Prif Weithredwyr 

y cyrff ariennir gan DCMS.   

 

[Crynodeb: Prif thema’r cyfarfod oedd sut i gynyddu amrywiaeth ar fyrddau, 

megis aelodau anweithredol newydd S4C.]  

 

 

 Roedd hefyd diweddariad gan swyddogion DCMS ar baratoadau ar gyfer y 

Llywodraeth newydd gan gynnwys dadansoddiad o faniffestos y prif bleidiau.  

Nodwyd nad oedd fawr o sylw wedi’i roi i ddarlledu mewn unrhyw un o 

faniffestos y prif bleidiau.  Fodd bynnag, roedd hi’n amlwg o’r ymgyrch 

etholiadol bod y BBC o dan sylw. 

 

 

 

 

 

 

 



   
 
 

3 

 

6. 

 

Adroddiad y Prif Weithredwr  

 Cyflwynodd y Prif Weithredwr ei adroddiad, gan gynnwys y materion isod. 

 

 

 Pwyllgor Diwylliant y Cynulliad 

 

Nodwyd bod Pwyllgor Diwylliant y Cynulliad wedi cyhoeddi ymgynghoriad ar 

ddatganoli darlledu. Roedd OE wedi ysgrifennu at y Pwyllgor ar 20 Tachwedd 

yn pwysleisio taw rôl S4C yw gweithredu o dan ba drefniadaeth bynnag mae 

gwleidyddion etholedig yn ei hystyried yn briodol. Ni fyddai’n briodol i S4C 

fynegi barn ar ddatganoli ai peidio ond roedd hi’n bwysig cynorthwyo’r 

ymgynghoriad trwy ymddangos ger bron y Pwyllgor i ateb cwestiynau ffeithiol 

ar gyfleoedd a heriau gwahanol agweddau o ddatganoli darlledu. 

 

Cyfarfod Cymdeithas yr Iaith a Dyfodol 

 

 

 

 

 

 

 

 

 

 

 

 Adroddodd OE ar ei gyfarfodydd gyda Chymdeithas yr Iaith a Dyfodol.  Roedd 

y Gymdeithas wedi ysgrifennu papur diddorol ar ddatganoli darlledu. 

 

 

 

 Treth ar Werth 

 

[Crynodeb: Cafwyd diweddariad ar y sefyllfa TAW a’r sicrwydd a addawyd gan 

y DCMS. Penderfynwyd y dylai’r swyddogion ysgrifennu eto at DCMS.] 

 

 

 Cydleoli  

 

[Crynodeb: Cafwyd diweddariad yn dilyn Pwyllgor Llywio’r Prosiect. Roedd OE 

wedi codi nifer o bwyntiau gan gynnwys y pwysau ar yr adnoddau staff a 

goblygiadau’r oedi. Roedd wedi gofyn am waith mewnol i edrych ar risgiau 

peidio symud ym Mawrth. Bydd cyfarfod ym mis Ionawr i fynd drwy’r sefyllfa 

ariannol yn fanwl.]  

 

 

7. Diweddariad ar Strategaeth Cynnwys 2017-20 

 

 

 Cyflwynodd AR adolygiad o’r Strategaeth Cynnwys ers 2017. 

 

[Crynodeb:  Atgoffwyd y Bwrdd o amcanion y strategaeth sy’n cynnwys 

sicrhau hirhoedledd S4C ac amrywio demograffeg y gwylwyr. Cyfeiriwyd at 

effaith y Strategaeth dros 4 mlynedd ac atgoffwyd y Bwrdd o’r newid i’r 

amserlen sydd i ddigwydd ar 24 Chwefror. Y prif newid bydd symud 

Newyddion i slot cynharach er mwyn sefydlogi’r gwylio cyn 2100 a rhyddhau’r 

slot o 2100 i 2200.] 

 

 

8. Perfformiad Misol 

 

Cyflwynodd EJ yr adroddiad misol ar berfformiad ein gwasanaethau. 

 

[Crynodeb: Hyd yma eleni, roedd S4C yn dal i weld cynnydd blwyddyn ar 

flwyddyn. Gwelwyd cynnydd sylweddol mewn gwylio ar-lein yn sgil y gemau 

pêl-droed rhyngwladol. Roedd y nifer o ddefnyddwyr sy’n cofrestru yn parhau i 

gynyddu a dosbarthwyd yr e-bost gwybodaeth gyntaf yn ystod y mis.  

 

Nodwyd fod OE ac AR wedi mynychu rhaglen olaf Dewi Llwyd fel cyflwynydd 

Pawb a’i Farn. Cadarnhawyd bod y gyfres o fewn oriau’r BBC ar gyfer y 

flwyddyn nesaf.] 

9. 

 

Cofnodion o gyfarfod y Pwyllgor Archwilio a gynhaliwyd ar 5 

Tachwedd 2019 

 

 

 

 

 

 

Cyflwynodd y Cadeirydd gofnodion o gyfarfod y Pwyllgor Archwilio gyda’r BBC i 

drafod cydleoli ar 5 Tachwedd.  Byddai’r cofnodion yn cael eu rhannu gyda’r 

BBC os oedd y Bwrdd yn hapus i’w gymeradwyo. Cymeradwywyd y Cofnodion. 

 

 

 Cyfeiriodd OL at yr ymateb gan y BBC i lythyr y Cadeirydd a chytunwyd y 

dylai’r Cadeirydd ymateb yn sgil y drafodaeth a phryderon y Bwrdd.  

 

   

10. Adroddiad Gwifren Gwylwyr a Chwynion a Chydymffurfiaeth 

 

Cyflwynwyd adroddiad Gwifren Gwylwyr er gwybodaeth. 

 

 

11. Rhaglen Waith 2019/20 

 

Cyflwynwyd y Rhaglen Waith ar gyfer 2019/20 er gwybodaeth i’r Bwrdd.   

 

 

12. Unrhyw Fater Arall 

 

Atgoffwyd aelodau anweithredol y Bwrdd fod angen diweddaru’r ffurflen 

datganiad diddordebau. 

  

 

 


